
E rechti Dankbarkeit

D Gsondheit muesch du Gott verdanke
Als en öbergrossi Gnad,
Nöd allei mit fromme Worte,
Vil meh wägt e gueti Tat.

Bsuech deför verlassni Chranki,
Helf verschopfte, alte Lüt,
Güeti bring du erne Herze
Wien e freudigs Osterglüt.

Bis e Liechtli för Mitmensche,
Wo scho lang im Schatte stond,
Dass si d Wärmi wider gspüered,
Wo so recht vo Herze chont.

Bist du arm, so teU mit Ärmre
Gern dis eige Stöckli Brot,
So tuescht du am Schöpfer gfalle
Wien e herrlechs Morgerot.

